
use Pappen harn jüst so as ick versöcht, in dei Kaomer tau kaomen,
man dei bleew dicht. Use Pappen sä: „So kann dat doch nich an-
gaohn, worüm is dei Kaomer dann offschlaoten?" - „Tjao", sä use
Mamme, dei an 'e Kaokmaschin' stünd un den Bottermelksbrei
räuerde: „Diene Süster, dei heff den heilen Vörmiddag Waoter up-
warmt un in £e Waskekaomer schläpet. Dat heff sei dann in dei Was-
kebalgen kippet, wor anners dei Kinner in baodet werd. Sei heff mit-
krägen, dat dei schrumpeligen Plamstockappels wedder glatt un
schier werd, wenn sei 'ne Tied in 't Waoter ligget. Züh, un nu ligg dat
olde Menske in 'e Waskebalgen un mi schall wunnern, off sei ehre
schrumpeligen Folten los wedd.
Tante Agnes heff lange in 't Waoter lägen un as sei wedder ut dei
Waskekaomer in 'e Käöken körn, mennde use Pappen: „Agnes, du
hest di nich verannert. Doch dat kunn uck nich. Dat stundenlange
Liggen in wärmet Waoter, dat helpet nich. Du hars koldet Waoter
nähmen mößt, dann wörst du nu glatt un schier in 't Gesicht. Man
morgen probeierst du et noch maol." Tante Agnes wüdd witt vor Wut.
Wi hebbt sei eierst an 'n annern Dag wedder seihn. Sei har sick uck
nu nicks verannert, bloß 'n bäten still was sei doch.

Werner Kuper

Greunkohl un Speck
(Mel.: Heil dir im Siegerkranz)

1. Wenn dat is Wintertied,
Frost un Schnei wiet un siet,
dann schmeckt us dat:
Greunkohl mit Wust un Speck, -
well 't nich mag, is 'n Geck.
Wenn dat staiht up 'n Disk,
ät't wi us satt.

3. Gott wohr vor Sorg un Plaog'
us un gäw' aale Daog'
gau'n Appetit!
Hei holl us aal gesund,
dat 't bi us gaiht 't noch rund!
Dann hebbt wi frisken Maut
dör lange Tied.

2. Dor haut wi düchtig rin:
Greunkohl mit Gau's van 't
Schwien,
dat schmeckt nao mehr.
Dat is gesunde Kost,
dat giff uck mächtig Döst
up dat, wat wi so drinkt,
up Schluck un Beer.

218



Gretchen Grosser

Die brätte Aapel
Bäiden, kum un rät,
wat in n' Ougend brät!
Heer', wo 't knallt un ziskt.
Boalde kump hie appe Disk,
die Sippel, die Sappel,
die Hippel, die Kaapel,
die jeelroode Aapel.

Bäiden, nu loop fäller,
hoal nu gau n' Täller
un uk noch n' Goabel!
Moak' eppen din Snoabel.

